
30 pengamal media hadir majlis berbuka puasa PHKS, UMK

BERSEMPENA dengan kehadiran bulan Ramadhan Al-Mubarak, Universiti Malaysia Kelantan (UMK) melalui Pusat Hubungan Korporat dan
Strategik (PHKS) telah mengadakan majlis iftar bersama pengamal media massa Kelantan.

Majlis ini diadakan sebagai menandakan penghargaan dan terima kasih kepada semua warga media yang telah menyokong dan membantu
menjayakan program-program yang telah dilaksanakan oleh UMK sejak penubuhannya pada 2007.

Pengarah PHKS, YBhg. Prof. Dr. Nik Maheran binti Nik Muhammad, berkata media memainkan peranan penting dalam menyampaikan
maklumat tentang program dan aktiviti universiti. Katanya, pihak media mempunyai peranan penting dalam menyampaikan maklumat
kepada rakyat tentang visi dan misi Universiti untuk meningkatkan imej ke arah mencapai reputasi tinggi.

“Sehubungan itu, majlis berbuka bersama media adalah penting untuk mengukuhkan lagi hubungan rapat yang sudah lama terjalin bagi
memastikan kedua-dua organisasi mencapai objektif masing-masing.

“Kami amat berterima kasih kepada kakitangan media atas sumbangan mereka yang tidak ternilai dengan cara memberikan liputan meluas,
menerbitkan, dan membantu menggalakkan, aktiviti pelbagai universiti,” katanya pada majlis yang diadakan di Restoran Haza Bistro, Kota
Bharu, Kelantan, pada 7 Ogos 2012.

